ՏԵՂԵԿԱՆՔ
<<Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

1. Անհրաժեշտությունը` Կոմիտեի համակարգի «Ջրային տնտեսության ԾԻԳ» ՊՀ-ի մասով 2019թ. համար ՄԺԾԾ-ի ֆինանսավորման հայտերով ներկայացվել է 46.8 մլրդ դրամ գումար, որից կրճատվել է 18.7 մլրդ դրամ: Կնքված պայմանագրերի շրջանակներում արդեն իսկ ներկայացվել են վճարման հաշիվներ, և հրատապ անհրաժեշտություն առաջացել է վերաբաշխում կատարել  ծրագրերի և միջոցառումների միջև՝  «ՀՀ 2019թ.պետական բյուջեի մասին» ՀՀ օրենքով հաստատված ԾԻԳ ՊՀ-ի համար տարեկան բյուջեի շրջանակներում։

2.Ընթացիկ իրավիճակը և խնդիրները` Կնքված պայմանագրերի շրջանակներում անհրաժեշտություն է առաջացել իրականացնել վերաբաշխում, մասնավորապես ստորև նշված ծրագրերի միջոցառումների համար նախատեսված տարեկան և համապատասխանաբար եռամսյակային գումարների ավելացում (տարվա համար ընդհանուր գումարը` 1092,619.4 հազ. դրամի չափով), ի հաշիվ մյուս ծրագրերի միջոցառումների համար նախատեսված գումարների այդ չափով նվազման:
1) Եվրասիական զարգացման  բանկի աջակցությամբ իրականացվող Ոռոգման համակարգերի զարգացման ծրագրի խորհրդատվություն և կառավարում (04.02.04 1004-11005)` ավելացում 4,0 մլն դրամի չափով:
Հաշվի առնելով կնքվելիք շինարարական պայմանագրերի առանձնահատկությունները, համաձայն ՀՀ կառավարության 29.10.2015թ. N 1317-Ն որոշման անհրաժեշտ է  ստանալ շինարարական աշխատանքների կատարման թույլտվություն, որի վճարումներն իրականացնելու նպատակով անհրաժեշտ է բացել համապատասխան հոդված՝ համապատասխան գումարով։ 

2) Եվրասիական զարգացման  բանկի աջակցությամբ իրականացվող Ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում (04.02.04 1004-31005)` ավելացում 1088,619.4 հազ. դրամի չափով:
2019թ.-ին կնքված և կնքվելիք շինարարական պայմանագրերի շրջանակներում նախատեսված աշխատանքները սկսելու նպատակով կապալառուների կողմից ներկայացվել են Կանխավճարի երաշխիքներ, որոնց վճարումների համար պայմանագրով սահմանված է 15 օր, ուստի անհրաժեշտ է վճարումները կատարել առավելագույն սեղմ ժամկետներում, որպեսզի չհետաձգվի վարկային ծրագրի իրականացման ընթացքը։ 
Այս աշխատանքների իրականացումը (հիմնականում մայր և երկրորդ կարգի ջրանցքների հիմնանորոգումը) խիստ կարևոր է մինչև ոռոգման սեզոնի սկիզբը և դրանք պետք է կատարվեն գարնան նախապատրաստական աշխատանքներին զուգահեռ:

3) Ֆրանսիայի Հանրապետության կառավարության  աջակցությամբ իրականացվող Վեդու ջրամբարի կառուցման խորհրդատվություն և կառավարում (04.02.04 1004-11006)` ավելացում 162,287.1 հազ. դրամի չափով:
Հաշվի առնելով կնքված խորհրդատվական պայմանագրերի շրջանակներում 2018թ.-ի չորրորդ եռամսյակին մատուցված ծառայությունների դիմաց ներկայացված վճարային հաշիվների վճարման հանգամանքը՝  անհրաժեշտ է ՀՀ 2019թ. պետական բյուջեում կատարել միջոցառումների միջև հավասարակշռված վերաբաշխում։

4) Համաշխարհային բանկի աջակցությամբ իրականացվող «Ոռոգման համակարգերի արդյունավետության բարձրացման» (04.02.04 1004-11004) խորհրդատվություն և կառավարում և «Ոռոգման համակարգերի արդյունավետության բարձրացման» (04.02.04 1004-31003) ջրային տնտեսության ենթակառուցվածքների հիմնանորոգում` ավելացում համապատասխանաբար 0,6 մլն դրամի չափով և 18,5 մլն դրամի չափով : 

Հաշվի առնելով 2019թ. հունիսի 30-ին ծրագրի ավարտման և կնքված պայմանագրերի մնացորդային գումարների նկատմամբ առաջին կիսամյակի բյուջեի սակավության հանգամանքը՝ անհրաժեշտ է ՀՀ 2019թ. պետական բյուջեում կատարել միջոցառումների միջև հավասարակշռված վերաբաշխում։ 

5) Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլ (06.03.01  1072 -31005) և Գերմանիայի զարգացման վարկերի բանկի աջակցությամբ իրականացվող Շիրակի (Գյումրու) մարզի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ (06.03.01. 1072-31006) ավելացում համապատասխանաբար 146,163.0 հազ. դրամի չափով և 233,989.6 հազ. դրամի չափով: 

Գերմանիայի զարգացման վարկերի բանկի աջակցությամբ իրականացվող Շիրակի (Գյումրու) և Լոռու (Վանաձորի) մարզերի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ ծրագրերի վարկային BMZ N° 2009 66 515 համաձայնագրի վերջնական ժամկետը անհրաժեշտ է երկարաձգել մինչև 30.06.2019թ., որի ընթացքում այս միջոցներից անհրաժեշտ է կատարել նախատեսված բոլոր վճարումները, իսկ 2019թ. ՀՀ պետական բյուջեով նախատեսված միջոցները բավարար չեն ծրագրերի ավարտի ապահովման համար։ 


3. Տվյալ բնագավառում իրականացվող քաղաքականությունը՝ վարկային ծրագրերի շարունակականությունն ապահովելը և արդյունավետ կառավարելը:

4. Կարգավորման նպատակը և բնույթը` օտարերկրյա պետությունների և միջազգային վարկատու կազմակերպությունների կողմից տրամադրվող վարկային և դրամաշնորհային միջոցների հաշվին ֆինանսավորվող վարկային ծրագրերի ժամանակին և պատշաճ իրականացումը կազմակերպելու նպատակով:

5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային կոմիտեի կողմից:


6. Ակնկալվող արդյունքը` վերը նշված ՀՀ կառավարության որոշման ընդունմամբ հնարավորություններ կստեղծվի ջրային տնտեսության ոլորտում արդյունավետ կառավարել վարկային և դրամաշնորհային ծրագրերը:

ՀՀ ԷԵԲՊՆ ջրային կոմիտե 
ՏԵՂԵԿԱՆՔ
<<Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

<<Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

<<Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

<<Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
ՀՀ ԷԵԲՊՆ ջրային կոմիտե 
